
				ఈ పుట అచ్చుదిద్దబడ్డది

     లించెదఁ వైరివర్గ మెడలించెదఁ గోర్కుల నీదుబంటనై

     దంచెదఁ గాలకింకరుల దాశరథీ! కరుణాపయోనిధీ!60

చ. జలనిధులేడునొక్క మొగిఁ జక్కికిఁదెచ్చె శరంబు ఱాతినిం

     పలరగఁ జేసెనాతిగఁ బదాబ్జపరాగము నీ చరిత్రముం

     జలజభవాది నిర్జరులు సన్నుతి సేయఁగ లేరు గావునం

     దలఁప నగణ్యమయ్య యిది దాశరథీ! కరుణాపయోనిధీ!
61

ఉ. కోతికి శక్యమా యసుర కోటుల గెల్వను గెల్చెబో నిజం

     బాతని మేన శీతకరుఁడౌట దవానలుఁడెట్టివింత మా

     సీత పతివ్రతామహిమ సేవకు భాగ్యము మీ కటాక్షమున్

     ధాతకు శక్యమా బొగడ దాశరథీ! కరుణాపయోనిధీ!
62

ఉ. భూపలలామ రామ రఘుపుంగవరామ త్రిలోకరాజ్య సం

     స్థాపనరామ మోక్షఫలదాయకరామ మదీయపాపముల్

     పాపఁగదయ్య రామ నినుఁ బ్రస్తుతిసేసెదనయ్య రామ సీ

     తాపతి రామ భద్రగిరి దాశరథీ! కరుణాపయోనిధీ!
63

ఉ. నీ సహజంబు సాత్త్వికము నీ విడిపట్టు సుధాపయోధి ప

     ద్మాసనుఁడాత్మజుండు గమలాలయ నీ ప్రియురాలు నీకు సిం

     హాసనమిద్ధరిత్రి గొడుగాకస మక్షులు చంద్రభాస్కరుల్

